
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা






অর্জ্জুন




নর কে আছে ধরায়! কার যশােরাশি

অমরকাঙিক্ষত তব মনোেরাজ্যমাঝে

করিয়াছে অধিকার দুর্লভ আসন।

কহ নাম তা'র, শুনিয়া কৃতার্থ হই।




চিত্রাঙ্গদা




জন্ম তাঁর সর্ব্বশ্রেষ্ঠ নরপতিকূলে,

সর্ব্বশ্রেষ্ঠ বীর।




অর্জ্জুন




   মিথ্যা খ্যাতি বেড়ে ওঠে

মুখে মুখে কথায় কথায়; ক্ষণস্থায়ী

বাষ্প যথা ঊষারে ছলনা করে’ ঢাকে

যতক্ষণ সূর্য নাহি ওঠে। হে সরলে,

মিথ্যারে কোরাে না উপাসনা, এ দুর্লভ

সৌন্দর্যসম্পদে। কহ শুনি সর্ব্বশ্রেষ্ঠ

কোন্ বীর, ধরণীর সর্ব্বশ্রেষ্ঠ কুলে।




চিত্রাঙ্গদা




পরকীর্ত্তি-অসহিষ্ণু কে তুমি সন্যাসি!

কে না জানে এ ভুবনে কুরুবংশ সর্বব-

রাজবংশচূড়া।

